
Annotatsiya. Maqolada axborotga bo‘lgan huquqning tarixiy shakllanishi, uning qadimgi davrlardan
boshlab zamonaviy axborot jamiyatigacha bo‘lgan evolyutsiyasi, shuningdek, axborot tarqatish vositalarining
transformatsiyasi tizimli tahlil qilinadi. Tadqiqotda so‘z va matbuot erkinligining huquqiy asoslari, xalqgaro-huquqiy
standartlar hamda internetning global axborot muhiti sifatida shakllanish jarayoni yoritiladi. Shuningdek, internet
orqali axborot olish va tarqatish huquqining konstitutsiyaviy va xalqaro huquqiy kafolatlari, ayrim xorijiy davlatlar
tajribasi hamda xalqaro tashkilotlar amaliyoti asosida kompleks ilmiy tahlil amalga oshiriladi. Maqola axborot
erkinligi va raqamli transformatsiya o‘rtasidagi ozaro bogliglikni ochib berib, axborotga bo‘lgan huquqning
zamonaviy huqugq tizimidagi o ‘rnini asoslaydi.

Kalit so‘zlar: axborot huquqi, axborot erkinligi, internet, raqamli muhit, so’z erkinligi, konstitutsiyaviy
kafolatlar, inson huqugqlari, axborot jamiyati

HISTORICAL DEVELOPMENT OF THE RIGHT TO INFORMATION AND ITS LEGAL FORMATION
IN THE INTERNET ENVIRONMENT

Ilkhombekov Jasurbek Ilkhombek ugli,

Senior Lecturer of the Department of Constitutional Law,

Tashkent State University of Law,
Doctor of Philosophy (PhD) in Law

Abstract. The article provides a systematic analysis of the historical formation of the right to information,
its evolution from ancient times to the modern information society, as well as the transformation of information
dissemination tools. The study examines the legal foundations of freedom of speech and the press, international
legal standards, and the process of forming the Internet as a global information environment. A comprehensive
scientific analysis will also be conducted based on constitutional and international legal guarantees of the right to
receive and disseminate information via the Internet, the experience of certain foreign countries, and the practice
of international organizations. The article reveals the interconnection between information freedom and digital
transformation, substantiating the role of the right to information in the modern legal system.

Keywords: right to information, freedom of information, internet, digital environment, freedom of speech,
constitutional guarantees, human rights, information society

Kirish

Axborot insoniyat taraqqiyotida doimo mar-
kaziy o‘rin tutib kelgan. Jamiyat rivojlangani sari
axborotga bo‘lgan ehtiyoj ham miqdor va sifat ji-
hatidan ortib boradi. Bu esa uni yaratish, saqlash,
uzatish va tarqatish usullarining takomillashuvi-
ni taqozo etadi (Castells, 2010). Hozirgi axborot-
lashgan jamiyatda axborot fagat kommunikatsiya
vositasi emas, balki shaxs, jamiyat va davlat hayo-
tini belgilovchi strategik resurs sifatida namoyon
bo‘lmoqda (McQuail, 2010).

Aynigsa, internetning vujudga kelishi axborot
munosabatlarini tubdan o‘zgartirdi. U axborotni
iste’'mol qilish vositasidan uning yaratilishi, qayta
ishlanishi, tarqatilishi va jamoatchilik muhoka-
masiga chiqarilishi uchun keng imkoniyatlar ya-
ratgan global maydonga aylandi (Lessig, 1999).
Shu bois axborotga bo‘lgan huqugning tarixiy
shakllanishi hamda internet orqgali mazkur hu-
qugning amalga oshirilishi masalasi zamonaviy
huqugshunoslikning dolzarb yo‘nalishlaridan bi-
ridir.

Mazkur maqolaning magsadi axborotga bo‘l-
gan huquqning tarixiy taraqqiyot bosqichlarini
tahlil qilish, so‘z va axborot erkinligining huquqiy
kafolatlarini ko‘rsatish hamda internetdan axbo-
rot olish huquqining konstitutsiyaviy asoslarini
yoritishdan iborat.

Axborot tarqatishning ilk shakllari ibtidoiy va
gadimgi jamiyatlarda yuzaga kelgan. Yozuv paydo
bo‘lguniga gqadar ma’lumotlarni ommaga yetka-

zish vazifasini jarchilar, xabarchilar va notiglar
bajargan. Bu usullar axborotni qisqa muddatda
keng jamoatchilikka yetkazish imkoniga ega bo‘l-
magan bo‘lsa-da, ular axborot munosabatlari-
ning tarixiy asosini tashkil etgan (Briggs & Burke,
2009).

Asosiy qism

Qadimgi Rimda Yuliy Sezar davrida “Acta Di-
urna” va keyinchalik “Acta Senatus” kabi hujjat-
lar orqali davlat qarorlari va jamiyat ahamiyatiga
molik xabarlar e’lon qilingan (Tacitus, 1937). Bu
holat davlat tomonidan axborotni tizimli ravishda
tarqatishning ilk institutsional ko‘rinishlaridan
biri sifatida baholanadi.

Axborot tarqatish tarixida navbatdagi muhim
bosqich VIII asrda Xitoyda paydo bo‘lgan “Jing-
bao” (Poytaxt xabarnomasi) hisoblanadi. Unda
imperator farmonlari va davlat hayotiga oid ras-
miy ma’lumotlar chop etilgan (Wilkinson, 1973).
Mazkur tajriba axborotni davriy va rasmiy shakl-
da tarqatishning dastlabki namunalaridan biri
bo‘lib xizmat qildi.

XV asrda Yohannes Gutenberg tomonidan
bosmaxonaning ixtiro qilinishi axborotni om-
maviy ko‘paytirish va tarqatishda sifat jihatidan
yangi davrni boshlab berdi (Eisenstein, 1979).
Harakatlanuvchi harflarga asoslangan bosma
texnologiya axborot tanqisligini qisqartirib, mat-
buot va kitob nashriyotining jadal rivojlanishi-
ga zamin yaratdi. 1631-yilda Parijda nashr etil-
gan “La Gazette” muntazam davriy matbuotning

shakllanishida alohida ahamiyat kasb etdi (Ho-
ughton, 2004).

Axborotga bo‘lgan huqugning huquqiy tabiati
XVIII asr oxirlaridan boshlab aniqroq namoyon
bo‘la boshladi. 1789-yilda qabul gilingan Inson va
fugaro huqugqlari deklaratsiyasining 11-moddasi-
da fikr va qarashlarni erkin bayon etish insonning
eng gimmatli huquglaridan biri sifatida e’tirof
etilgan (France, 1789). Ushbu norma shaxsning
erkin fikr bildirish, yozish va chop etish huquqini
konstitutsiyaviy darajaga ko‘tardi.

1791-yilda kuchga kirgan AQSH Huqugqlar bil-
li ham so‘z va matbuot erkinligini kafolatlab, ax-
borot munosabatlarini huquqiy tartibga solishda
muhim burilish yasadi (United States, 1791). Ke-
yinchalik mazkur tamoyillar xalqaro huquq tizi-
mida ham mustahkamlandi.

BMTning Inson huquqglari umumjahon dekla-
ratsiyasining 19-moddasi har bir insonning fikr
erkinligi, axborotni izlash, olish va tarqatish hu-
qugini belgilab berdi (United Nations, 1948). Yev-
ropa inson huquqlari konvensiyasining 10-mod-
dasi esa fikrni erkin ifoda etish, axborotni qabul
qgilish va tarqatish huquglarini davlat aralashu-
visiz amalga oshirish prinsipini mustahkamladi
(Council of Europe, 1950).

Fransuz mutafakkiri Aleksis de Tokvil mat-
buot erkinligini demokratik jamiyatning asosiy
ustunlaridan biri deb baholagan (Tocqueville,
2003). Uning yondashuviga ko‘ra, erkin matbuot
jamoatchilik fikrini shakllantirish, fuqarolik na-
zoratini kuchaytirish va davlat hokimiyatining
mas’uliyatini oshirish vositasi hisoblanadi.

XX asr axborot-kommunikatsiya texnologi-
yalarining jadal rivojlanishi bilan xarakterlana-
di. Telegraf, telefon, radio va televideniye kabi
texnologiyalar axborot almashinuvining tezli-
gini keskin oshirib, ommaviy kommunikatsiya-
ning yangi modellarini shakllantirdi (Habermas,
1989).

Internetning tarixiy ildizlari XX asrning
1960-yillariga borib taqaladi. AQSHda ARPA-
NET tarmog'ining tashkil etilishi dastlab harbiy
va ilmiy ehtiyojlardan kelib chigqan bo‘lsa-da,
keyinchalik u zamonaviy internet arxitekturasi-
ning asosiy texnik poydevoriga aylandi (Abbate,
1999). Paketli kommunikatsiya tamoyili tarmog-
ning barqarorligi va xavfsizligini ta’'minlab, mar-
kazlashmagan kommunikatsiya tizimini shakllan-
tirdi (Cerf & Kahn, 1974).

1980-yillar oxiri va 1990-yillar boshidan in-
ternet global axborot maydoni sifatida omma-
lashdi. U faqat texnik aloga vositasi emas, balki
ijtimoiy muloqot, igtisodiy munosabatlar, ta’lim,
siyosiy muhokama va madaniy almashinuvning
universal platformasiga aylandi (Castells, 2001).

Internetning rivojlanishi axborot jamiyatining
shakllanishida hal qgiluvchi omil bo‘ldi. Bu jara-
yonda axborotning ishlab chiqarish, tarqatish va
iste’'mol qilish tizimi markazlashmagan, interak-
tiv va ko‘p subyektli xususiyat kasb etdi (van Dijk,
2012).

Zamonaviy huqugshunoslikda internet inson-
ning axborot olish, axborot tarqatish, fikr bildi-
rish va jamoatchilik muhokamasida ishtirok etish
huqugqlarini amalga oshirishning muhim vositasi
sifatida e’tirof etilmoqda (Mansell & Tremblay,
2013). Shu munosabat bilan internetdan foydala-
nish huquqi soz erkinligining texnologik-huquqiy
davomi sifatida talqin etiladi.

BMT 2011-yilda internetdan foydalanish hu-
quqgini inson huquqlarining muhim qismlaridan
biri sifatida baholagan (United Nations Human
Rights Council, 2011). Bu yondashuv axborot-
kommunikatsiya mubhitining fuqgarolik, siyosiy
va madaniy huquqlar bilan chambarchas bog‘liq
ekanini ko‘rsatadi.

Yevropa inson huquglari tizimida ham inter-
netdan erkin foydalanishga oid huquqiy kafolat-
lar tobora mustahkamlanmoqgda. Bu jarayon ax-
borotni filtrlash, cheklash yoki asossiz bloklash
masalalarida qonun ustuvorligini ta’minlashni ta-
lab etadi (Council of Europe, 2014).

Ayrim davlatlar internetdan foydalanish hu-
quqgini to‘g'ridan to‘g'ri konstitutsiyaviy yoki qo-
nunchilik darajasida mustahkamlagan. Finlyandi-
ya 2010-yilda internetga kirish huquqgini qonun
bilan kafolatlagan birinchi davlat sifatida tan olin-
gan (Finland, 2010).

Gruziya konstitutsiyasining 17-moddasida
fikr, axborot, ommaviy axborot vositalari va in-
ternet erkinligi kafolatlangan. Ozarbayjon konsti-
tutsiyasining 50-moddasida esa har bir shaxsning
gonuniy axborotni izlash, olish, uzatish, ishlab
chigarish va tarqatish huquqi mustahkamlangan
(Georgia, 1995; Republic of Azerbaijan, 1995).

Germaniya konstitutsiyasining 5-moddasida
fikr bildirish va axborot tarqatish erkinligi ka-
folatlangan bo‘lsa, Turkiya konstitutsiyasining
26-moddasida har bir shaxsning fikr va garash-

larini yozma, og‘zaki, tasviriy yoki boshqga usulda
targatish huquqi belgilangan (Federal Republic
of Germany, 1949; Republic of Turkey; 1982).
Meksika konstitutsiyasining 7-moddasida esa ol-
dindan senzura o‘rnatish taqiglangan (Mexico,
1917).

Ushbu tajribalar internet va axborot erkinligi
masalasini konstitutsiyaviy darajada tartibga so-
lish zamonaviy demokratik davlatlar uchun umu-
miy tendensiyaga aylanganini ko‘rsatadi.

Internetda axborot olish va tarqatish huqu-
gini ta’'minlashda xalqaro tashkilotlar muhim
institut sifatida namoyon bo‘lmoqda. BMT Inter-
net boshqgaruvi forumi (IGF), UNESCO, Yevropa
Kengashi, YXHT va boshqga tashkilotlar internet
boshgaruvini inson huquqlari, oshkoralik va teng
kirish tamoyillari asosida rivojlantirishni qo‘llab-
quvvatlaydi (Internet Governance Forum, 2025).

UNESCOning “Axborot hamma uchun” dasturi
axborotdan foydalanish imkoniyatlarini kengay-
tirish, mediasavodxonlikni oshirish va axborot
jamiyatida inklyuzivlikni ta’'minlashga qaratilgan
(UNESCO, 2023). Yevropa Kengashi homiyligidagi
EuroDIG forumi esa ko‘p manfaatli muloqot aso-
sida internet boshqaruvining mintaqaviy modeli-
ni rivojlantirmoqda (EuroDIG, 2024).

YXHT va IFLA kabi tashkilotlar axborotga ki-
rishni cheklash, kontentni asossiz bloklash yoki
so‘z erkinligini pasaytirishga garatilgan chora-
larga tanqidiy yondashadi (OSCE Representative
on Freedom of the Media, 2023). Bu esa axborot
erkinligini muhofaza qilishda xalqaro hamkorlik-
ning ahamiyati yuqori ekanini ko‘rsatadi.

Xulosa

Yuqoridagilardan quyidagi xulosaga kelindi:

1. Axborotga bo‘lgan huquq insoniyat tarixida
axborot tarqatishning turli shakllari bilan birga

bosqichma-bosqich shakllanib, so‘z va fikr erkin-
ligining huqugqiy asosiga aylandi.

2. Internet axborot munosabatlarini tubdan
o‘zgartirgan global kommunikatsiya muhiti bo‘lib,
u insonning axborot olish va tarqatish huqugqlari-
ni amalga oshirishda o‘ziga xos konstitutsiyaviy
ahamiyat kasb etadi.

3. Xalgaro huquq va xorijiy davlatlar tajribasi
internetdan erkin foydalanish huqugqini inson hu-
quglarining ajralmas qismi sifatida tan olish ten-
densiyasini tasdiglaydi.

4. Axborot erkinligini ta’'minlash faqat texnik
infratuzilmaga emas, balki huquqiy kafolatlar,
institutsional mexanizmlar va mediasavodxonlik
darajasiga ham bog'liq.

Axborotga bo‘lgan huquqgning tarixiy taraq-
giyoti inson sivilizatsiyasining bosqichma-bos-
qich rivojlanishi bilan uzviy bog‘liq bo‘lib, bu
huquq dastlab axborotni olish va tarqatishning
oddiy shakllarida namoyon bo‘lgan bo‘lsa, ke-
yinchalik so‘z va matbuot erkinligi ko‘rinishida
huquqiy mustahkamlik kasb etdi. Internetning
paydo bo‘lishi esa mazkur huquqlarni amalga
oshirishning yangi va keng qamrovli imkoniyat-
larini yaratdi.

Hozirgi axborot jamiyatida internet insonning
axborotga kirish, fikr bildirish va jamoatchilik
muhokamasida ishtirok etish huquglarini ta’'min-
lovchi asosiy vositaga aylangan. Shu sababli ax-
borot erkinligini ta’'minlash, axborotdan samarali
foydalanish va asossiz cheklovlarning oldini olish
masalalari davlat va jamiyat uchun strategik aha-
miyatga ega.

Bundan kelib chiqib, milliy qonunchilikni ta-
komillashtirishda xalqaro standartlar, inson hu-
quglari kafolatlari va raqamli muhitning o‘ziga

xos xususiyatlarini hisobga olish zarur.

